
ABSTRAK 

Kawasan kajian terletak di Pantai Barat Sabah yang mana kedudukannya dibatasi oleh 

garis lintang 06°16'N hingga 06°22'N dan garis bujur 116°20'E hingga 116°26'E 

dengan keluasan kira-kira 132km2
• Kawasan kajian ini terdiri daripada Formasi 

Crocker dan Endapan Aluvium Kuatemer. Formasi Crocker di kawasan kajian yang 

berusia Eosen Lewat hingga Miosen Awal terdiri daripada beberapa unit litologi iaitu 

unit batu pasir tebal (Fasies A), unit selang lapis batu pasir dengan syal (Fasies B/C), 

syal kelabu (Fasies D) dan syal merah (Fasies E). Batu pasir yang terdapat di kawasan 

kajian boleh dikelaskan sebagai jenis wak kuarza dan greiwak. Batu pasir ini matang 

dari segi kematangan kimia dan sederhana buruk dari segi kematangan tekstur. 

Sekitaran pengendapan di kawasan kajian dapat ditafsirkan sebagai endapan fasies 

flysch laut dalam di mana wujudnya batu pasir yang berselang lapis secara berirama 

dan membentuk jujukan batu pasir dengan syal yang baik. Analisis jujukan menegak 

menunjukkan kawasan kajian merupakan endapan laut dalam yang terbentuk di kipas 

tengah. Analisis struktur tempatan seperti perlapisan, lipatan, sesar dan kekar 

menunjukkan arah daya mampatan adalah berarah Barat Laut - Tenggara dan Timur 

Laut - Barat Daya. 

ABSTRACT 

The study area is located on the West Coast of Sabah bounded by latitudes 

06°16'N to 06°22'N and longitudes 116°20'E to 116°26'E with an area of 

approximately 132 square km. The study area consists of the Crocker Formation and 

Quaternary Alluvium deposits. The Crocker Formation in the study area of Late 

Eocene to Early Miocene, can be divided into several lithologic units namely Thick 

Sandstone Unit (Facies A), an interbedded Sandstone - Shale Unit (Facies B/C), Grey 

Shale Unit (Facies D), dan Red Shale Unit (Facies E). The sandstone is classified as 

quartz - wacke and greywacke. It is chemically matured and texturally moderately 

immature. The sequence is interpreted as a deep sea turbidites which is also called 

facies flysch deep sea deposition which consists of good interbedded sandstone and 

shale sequence. The sedimentary structures observed in this area are 

paralleUamination. Vertical sequence analyses based on bedding, fold, fault and 

fractures show that the study area was formed in a submarine fan. 

BAD 1 

PENDAHULUAN 

1.1 Pengenalan 

Kajian ini adalah untuk membuat pemetaan geologi am dan sedimentologi di kawasan 

barat claya Kota Belud, iaitu dari Kampung Tenghilian bingga pekan Kota Belud. 

Kawasan kajian adalah terletak: di bahagian barat Sabah yang dibatasi oleh garis 

lintang 06°16'U hingga 06°22'U dan garis bujur 116°20'T hingga 116°26'T (Rajah 

1.1). Kawasan kajian mempunyai keluasan kira-kira 132 km2• Kawasan kajian boleh 

dihubungi dengan jalan raya daripada Kota Kinabalu dengan Kota Belud. Kawasan 

kajian ini meliputi Kampung Pengkalan Abai, Kampung Kinasabaran, Kampung 

Piasau, Kampung Paka-Paka, Kampung Kelawat, Kampung Mentinisao, Kampung 

Song-Song dan Kampung Tenghilan. Selain itu, terdapat juga sungai-sungai yang 

utama di kawasan kajian iaitu Sungai Titapan dan Sungai Kelawat. 

1.2 Objektif Kajian 

Objektif dalam penyelidikan kawasan kajian ini adalah untuk mengkaji aspek-aspek 

geologi am termasuk geomorfologi, stratigrafi batuan, geologi struktur dan petrografi. 

Selain itu, kajian ini juga bertujuan untuk mengkaji sedimentologi, analisisi jujukan 

batuan dan mengenalpasti sekitaran pengendapan kawasan kajian. Data-data yang 

lengkap dikumpul dan dimasukkan dalam penghasilan peta geologi yang terkini 

lengkap. 

1.3 Kaedah Kajian 

Kaedah kajian ini telah dibahagikan kepada tiga peringkat yang utarna iaitu: 

1. Kajian awal 

11. Kajian lapangan dan persampelan 

Ill. Kajian makmal 

IV. Penulisan laporan 

1.3.1 Kajian Awal 

Rujukan di perpustakaan telah dijalankan. Kajian terdahulu telah dikaji seperti jurnal 

dan tesis yang berkaitan dengan kawasan kajian serta buku yang berasaskan 

Sedimentologi telah dipinjam dan dirujuk' Kajian awal ini merupakan kajian rantau 

tentang geologi dan struktur kawasan kajian khususnya Sabah. Oleh itu, segal a 

maklumat tentang kawasan kajian akan dikumpul untuk kajian. 



4 

Sebelum pergi ke lapangan, penyediaan peta asas dan pemerhatian gambar 

foto udara telah dilakukan. Peta asas berskala 1 :50 000 dari peta topografi bersiri 

T735 Helaian 6/116/10 yang dikeluarkan pada 1975. Peta tersebut boleh terdapat di 

Wisma Dixon dan juga di perpustakaan Universiti Malaysia Sabab. Tujuan 

pengamatan peta topografi adalah untuk: mendapatkan maklumat mengenai topografi 

dan jalan perhubungan di kawasan kajian. 

Pemerhatian gambar foto udara pula dilakukan di Jabatan Tanah dan Ukur 

(Sabah) dengan jalur penerbangan yang ditunjukkan di Jadual 1.1 Pemerhatian 

gambar foto udara adalah untuk mengkaji geomorfologi am, orientasi struktur, jalan 

perhubungan dan sempadan batuan yang mungkin wujud dari segi perubahan tona. 

Jaduall.l : Syit-syit yang digunakan bagi fotoudara 

No. Sirl Skala No. Gambar Tabun 

SA 0065 L29E 25000 72, 73, 74, 75 2001 

SA 0065 L31E 25000 97 2001 

SA 0065 A28W 25000 64,65 2001 

SA 0066 L30W 25000 12 2001 

1.3.2 Kajian Lapangan dan Persampelan 

Kajian lapangan dibahagikan kepada tiga peringkat iaitu:-

a. Persediaan sebelum ke lapangan 

b. Tinjauan awal 

c. Kajian semasa di lapangan 

a. Persediaau sebelum ke lapaugau 

Penyediaan beberapa alatan kelengkapan yang diperluk:an semasa kerja lapangan 

dilakukan adalah seperti berikut : 

Alatau Geologi Alatau Tulls Alatau Peribadi 

Kompas Alatan Penulisan Kamera, filem, dan bateri 

Tukul geologi Pita pengukur Bekalan air dan makanan 

Peta dasar Buku catatan berkulit tebal Bajuhujan 

Kanta tangan Fail (kulit keras) Kelengkapan diri 

GPS dan altimeter Dekskripsi litolog dan nota 

b. Tinjauan awal 

Pada 6 Ogos 2005, tinjauan awal satu hari telah dilakukan ke atas kawasan kajian. 

Tinjauan ini adalah bertujuan untuk melihat dan menanda serta mencatat tempat

tempat terdapatnya singkapan yang baik di dalam peta asas dan juga dalam buku 

catatan. Kerja ini dilakukan adalah untuk membiasakan diri kita dengan persekitaran 

kawasan kajian dan membandingkan keadaan sebenar dengan data-data yang 

diperolehi dari peta topografi dan gambar foto udara. 

c. Kajian semasa di lapangau 

Pada peringkat ini, segala ilmu mengenai geologi digunakan sebaik yang mungkin. 

Setiap singkapan atau stesen dibuat cerapan secara terperinci seperti sifat -sifat 

singkapan, jenis dan sifat litolog, struktur-struktur, jurus dan kemiringan sesuatu 

struktur planar dan faktor geologi lain-lain yang sedia ada. Pengambilan gambar 

singkapan dan sampel-sampel batuanjuga dibuat untuk penafsiran serta sebagai bukti 

lapangan. Sampel batu pasir diambil untuk kajian petrografi manakala sampel syal dan 

batu lumpur digunakan untuk kajian paleontologi. 

